
Dad eveniments ed accidents

Jeu hai tschella notg entupau

Sin via in spért tementau

Che ha dumandau

Sch’jeu hagi anflau

Sil prau enzanua siu tgau. (1996:10)

La veva probabel num Lilo

Cun peisa da tschien ed in kilo

Gidav’a far fein

Quei fetschi schi bein

Mo era lu dad’en in silo. (1996:10)

Da sabis e sabiuts

Quintava dad esser poet

Pischava traso in verset

Fageva giu strofas

Plitost catastrofas

Dad in ch’ei el claus sc’in miuret. (1996:30)

Tgi ei aunc pli tups ch’ils vadials

Pli eris e steris che pals

Els ruian rispials

Sco tons cannibals

Quei ei ils famus ufficials. (1996:33)

Ei er’in che mo balbegiava

Rumantsch e tudestg mischedava

E scheva tsche tsche

Enstagl da gie gie

Ch’el sappi romontsch seludava. (1996:34)

D’animals e banals

Ei fuva in agricolan

Empau in maltschec e grobian

Rumpeva ristials

E deva sils stiarls

En casa fuv’el castellan. (1996:68)

Ei er’ina gada in sgnup

Che bueva vinars ord in cup

Naven dallas otg

Entochen far notg

E scheva ch’ei seigi sirup. (1996:69)

Da pedagogs e demagogs

Tgi ein quels che berglan sco tiers

E portan sin tgau vers naschiers

Che han in quetun

E dies da betun

Quei ei ils signurs officiers. (1996:83)

Ei er’ina ga in vandal

Che vev’in romontsch fetg banal

El schev’ils creschids

Quels n’èn betg partids

Ed auter da quei che fa mal. (1996:85)

Da naziunal ed internaziunal

In pelisch bugen vess piztgau

Zanua la blutta d’in tgau

Savend strusch co far

Per leu arrivar

Ha el in aviun empustau. (1996:118)

Da quei e da tschei

Ei er’ina ga in da priedi

Che veva ca propi bien criedi

Vegnius lu catolics

Leutier alcoholics

Sto’l cuorer traso tier il miedi. (1996:124)

